ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ

	 1. ՀՀ առողջապահության նախարարություն
	03.09.2021թ.

	
	ԱԱ/04/18862-2021

	Ի պատասխան Ձեր 2021 թվականի սեպտեմբերի 1-ի թիվ 01/1.11/7776-2021 գրության՝ Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	

	2. ՀՀ կրթության, գիտության, մշակույթի և սպորտի նախարարություն
	03.09.2021թ.

	
	01/18.2/19384-2021

	Ի պատասխան ՀՀ քաղաքաշինության կոմիտեի վերոնշյալ գրության` ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2015 թվականի մարտի 19-ի N 596-ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՚ նախագիծ) վերաբերյալ ներկայացնում է հետևյալ առաջարկությունները:
1.	Նախագծի նախաբանում՝
1)	«22.1» թիվը փոխարինել «22.1-ին» թվով,
2)	«33-րդ հոդվածը» բառերը փոխարինել «33-րդ և 34-րդ հոդվածները» բառերով:
2.	2-րդ կետից հանել «1-ին կետով հաստատվող» բառերը:
	Ընդունվել է:
Նախագծի նախաբանը և համապատասխան կետը խմբագրվել են:

	
3. Հայաստանի ճարտարապետների պալատ
	07.09.2021թ.

	
	ՄՄ 01/01

	Ձեր 01.09.2021թ. N01/1.11/7776-2021 գրության վերաբերյալ դիտողություններ և առաջարկություններ չունենք։
	

	        4. Քաղաքաշինության, տեխնիկական և հրդեհային անվտանգության տեսչական մարմին
	07.09.2021թ.

	
	ՔՏՄ/11.04/11185-21

	Ի պատասխան Ձեր N 01/1.11/7776-2021 գրության՝ քննարկման  ներկայացված ՀՀ քաղաքաշինության կոմիտեի կողմից մշակված Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ, Տեսչական մարմինն առաջարկություններ և դիտողություններ չունի:
	

	        5. ՀՀ կադաստրի կոմիտե
	09.09.2021թ.

	
	ՍԹ/8182-2021

	   Ի պատասխան Ձեր 2021 թվականի սեպտեմբերի 2-ի N 01/1.11/7776-2021 գրության՝ «ՀՀ կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
2021 թվականի մայիսի 26-ին ընդունված ««Քաղաքաշինության մասին» օրենքում լրացումներ և փոփոխություններ կատարելու մասին» ՀՕ-233-Ն ՀՀ օրենքի կարգավորումներից հետևում է, որ ճարտարապետահատակագծային առաջադրանքը, շինարարության թույլտվությունները, շինարարության ավարտական ակտերը և շինության շահագործման թույլտվությունները տրամադրվելու են Քաղաքաշինության կոմիտեի կողմից համակարգվող քաղաքաշինական թույլտվությունների առցանց տրամադրման համակարգի միջոցով (https://e-permits.am/): Միևնույն ժամանակ տվյալ համակարգի ամբողջական գործարկումը նախատեսվում է ոչ ուշ քան 2024 թվականի դեկտեմբերի 30-ը (ՀՕ-233-Ն օրենքի 6-րդ հոդվածի 4-րդ մաս): Համակարգի ամբողջական գործարկման պահից նշված փաստաթղթերը կարող են ներկայացվել բացառապես վերոնշյալ եղանակով:
2020 թվականի դեկտեմբերի 9-ի ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» ՀՕ-495-Ն ՀՀ օրենքի 14-րդ հոդվածի համաձայն՝ ճարտարապետահատակագծային առաջադրանքը, շինարարության թույլտվությունները, շինության նախագծերը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից պետք է ներկայացվեն Կադաստրի կոմիտե: Այդ դրույթը համակարգային կապի մեջ է գտնվում 2021 թվականի մայիսի 26-ին ընդունված ««Քաղաքաշինության մասին» օրենքում լրացումներ և փոփոխություններ կատարելու մասին» ՀՕ-233-Ն ՀՀ օրենքի հետ: Դա նշանակում է, որ համապատասխան փաստաթղթերի հասանելիությունը Կադաստրի կոմիտեի համար պետք է ապահովվի միայն քաղաքաշինական թույլտվությունների առցանց տրամադրման համակարգի միջոցով: Այլ մեկնաբանության պարագայում նշված նորմերը չեն կարող արդյունավետորեն կիրառվել՝ միմյանց հակասելու պատճառաբանությամբ: Ավելին նշված փաստաթղթերը անմիջականորեն Կադաստրի կոմիտե չեն կարող ներկայացվել Կադաստրի կոմիտեում համարժեք ծրագրային ապահովման բացակայության պատճառով:
Միևնույն ժամանակ տեղեկացնում ենք, որ հաշվի առնելով 2021 թվականի մայիսի 26-ին ընդունված ««Քաղաքաշինության մասին» օրենքում լրացումներ և փոփոխություններ կատարելու մասին» ՀՕ-233-Ն ՀՀ օրենքի 6-րդ հոդվածի 4-րդ մասի համաձայն՝ քաղաքաշինական թույլտվությունների առցանց տրամադրման համակարգը գործարկվելու է ոչ ուշ քան 2024 թվականի դեկտեմբերի 30-ը,    Կադաստրի կոմիտեն 2021 թվականի օգոստոսի 25-ի N ՍԹ/7549-2021 գրությամբ շրջանառության մեջ է դրել ««Գույքի նկատմամբ իրավունքների պետական գրանցման մասին» օրենքում փոփոխություն կատարելու մասին» 2020 թվականի հունվարի 22-ի ՀՕ-6-Ն օրենքն ուժը կորցրած ճանաչելու մասին» և ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» 2020 թվականի դեկտեմբերի 9-ի ՀՕ-495-Ն ՀՀ օրենքում փոփոխություններ կատարելու մասին» ՀՀ օրենքների նախագծերը:
Հաշվի առնելով վերոգրյալը՝ առաջարկում ենք Նախագիծը խմբագրել այն տրամաբանությամբ, որ գույքի նկատմամբ իրավունքների պետական գրանցման համար տրամադրված ճարտարապետահատակագծային առաջադրանքը, շինարարության թույլտվությունները, շինության նախագծերը, շինարարության ավարտական ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե ներկայացվեն բացառապես էլեկտրոնային քաղաքաշինական թույլտվությունների տրամադրման համակարգի (ինստիտուցիոնալ ցանցի), այլ ոչ թե Կադաստրի կոմիտեի կողմից համակարգվող վեբկայքի միջոցով:
	Ընդունվել է:
Նախագծի հավելվածի 12-րդ կետը խմբագրվել է։

	        6. ՀՀ արտակարգ իրավիճակների նախարարություն
	10.09.2021թ.

	
	01/01.4/4790-2021

	Արտակարգ իրավիճակների նախարարությունը Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	

	        7. ՀՀ ֆինանսների նախարարություն
	14.09.2021թ.

	
	01/11-1/14650-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	

	        8. ՀՀ տարածքային կառավարման և ենթակառուցվածքների նախարարություն
	14.09.2021թ.

	
	ԳՍ//23743-2021

	ՀՀ տարածքային կառավարման և ենթակառուցվածքների նախարարությունը քննարկել է Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ նախագիծ), որի վերաբերյալ հայտնում ենք հետևյալը․
Առաջարկում ենք նախագծի հավելվածի վերնագիրը համապատասխանեցնել ՀՀ կառավարության 2015 թ․ մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» թիվ 596-Ն որոշման 1-ին կետի 3-րդ ենթակետի բովանդակությանը։ 
	Ընդունվել է:
Նախագծի հավելվածի վերնագիրը խմբագրվել:

	        9. Բարձր տեխնոլոգիական արդյունաբերության նախարարություն
	14.09.2021թ.

	
	01/17․1/5418-2021

	Ի պատասխան Ձեր 2021 թվականի սեպտեմբերի 1-ի թիվ 01/1.11/7776-2021 գրության՝ «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում եմ, որ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակներում առաջարկություններ և դիտողություններ չունի։
	

	        10. Շրջակա միջավայրի նախարարություն
	14.09.2021թ.

	
	1/26.6/11217-2021

	Ի պատասխան Ձեր 2021 թվականի սեպտեմբերի 1-ի № 01/1.11/7776 գրության, հայտնում եմ, որ «ՀՀ կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ շրջակա միջավայրի նախարարությունը դիտողություններ, առաջարկություններ չունի:
	

	       11. Արդարադատության նախարարություն
	21.10.2021թ.

	
	//33664-2021

	Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝ 
1. Հաշվի առնելով այն հանգամանքը, որ Հայաստանի Հանրապետության կառավարության 2015 թվականի մարտի 19-ի N 596-Ն որոշման նախաբանում արդեն իսկ հղում է կատարված «Քաղաքաշինության մասին» Հայաստանի Հանրապետության օրենքի 10-րդ, 23-րդ, 24-րդ, 25-րդ հոդվածներին՝ անհրաժեշտ է Նախագիծ նախաբանում նշված ««Քաղաքաշինության մասին» օրենքի 10-րդ հոդվածի  բ կետը, 22.1-ին հոդվածի 6-րդ մասը, 23-րդ, 24-րդ,  25-րդ հոդվածները, «Գույքի նկատմամբ իրավունքների պետական գրանցման մասին» օրենքի 37.1-ին հոդվածի 1-ին մասը, » բառերը հանել:
	Ընդունվել է:
Նախագծի նախաբանը և համապատասխան կետը խմբագրվել են:

	2. Նախագծի 1-ին կետի «N 596-Ն որոշման» բառերից հետո՝ անհրաժեշտ է ավելացնել «մեջ» բառը, իսկ Նախագծի 2-րդ կետի 1-ին ենթակետի «ա» պարբերությունում նշված «N596-Ն» բառերից հետո ավելացնել «որոշման» բառը:
	Ընդունվել է:
Նախագծի 1-ին և 2-րդ կետերը խմբագրվել են:

	3. Նախագծի 2-րդ կետի 1-ին ենթակետի «ա» և «բ» պարբերություններում և 3-րդ կետում սահմանված է հետևյալը՝ 
«2. Սահմանել, որ սույն որոշման հավելվածի`
1) 2-րդ կետի դրույթները կիրառության մեջ են դրվում՝
ա. Հայաստանի Հանրապետության Կոտայքի մարզի Եղվարդ, Արմավիրի մարզի Էջմիածին, Արարատի մարզի Մասիս և Լոռու մարզի Վանաձոր համայնքներում՝ Հայաստանի Հանրապետության կառավարության 2015 թվականի մարտի 19-ի N596-Ն N1 հավելվածի V և VI գլուխներով սահմանված գործառույթների մասով ոչ  ուշ,  քան 2022  թվականի հունվարի 1-ից,  
բ. Հայաստանի Հանրապետության  մյուս  համայնքներում՝  ոչ  ուշ,  քան 2024  թվականի  դեկտեմբերի 30-ը: 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից»։
««Քաղաքաշինության մասին» օրենքում լրացումներ և փոփոխություններ կատարելու մասին» 2021 թվականի մայիսի 26-ի ՀՕ-233-Ն օրենքի 6-րդ հոդվածի համաձայն՝ այդ օրենքի 2-րդ հոդվածի 2-րդ մասով, 3-5-րդ հոդվածներով սահմանված կարգավորումները, որոնց համաձայն՝ կառուցապատման նպատակով թույլտվությունների և այլ փաստաթղթերի տրամադրումն իրականացվելու են բացառապես քաղաքաշինական բնագավառի պետական կառավարման լիազորված մարմնի կողմից համակարգվող քաղաքաշինական թույլտվությունների առցանց տրամադրման համակարգի միջոցով՝ Կառավարության սահմանած կարգով, գործելու են Կառավարության սահմանած կարգերն ուժի մեջ մտնելու պահից, բայց ոչ ուշ, քան 2024 թվականի դեկտեմբերի 30-ը:
Վերոգրյալի կապակցությամբ ցանկանում ենք նշել, որ Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ է սահմանված Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը, իսկ նույն որոշման 1-ին կետի 3-րդ ենթակետով հաստատված N3 հավելվածով՝ քաղաքաշինական էլեկտրոնային թույլտվությունների տրամադրման կարգ, որը սույն նախագծով շարադրվում է նոր խմբագրությամբ:
	Ուստի, ղեկավարվելով վերոգրյալով՝ անհրաժեշտ է Նախագծի 2-րդ կետի 1-ին ենթակետի «ա» և «բ» պարբերություններում սահմանել Նախագծի հավելվածի 2-րդ կետի ուժի մեջ մտնելու հստակ ժամկետ, քանի որ օրենսդիրը ««Քաղաքաշինության մասին» օրենքում լրացումներ և փոփոխություններ կատարելու մասին» 2021 թվականի մայիսի 26-ի ՀՕ-233-Ն օրենքի 6-րդ հոդվածում, այդ օրենքի 2-րդ հոդվածի 2-րդ մասով և 3-5-րդ հոդվածներով սահմանված կարգավորումների ուժի մեջ մտնելը պայմանավորել է կառավարության սահմանած կարգերն ուժի մեջ մտնելու հանգամանքով: 
	Ընդունվել է:
Նախագծի 2-րդ կետի 1-ին ենթակետի «ա» և «բ» պարբերությունները խմբագրվել են:

	4. Նախագծի 2-րդ կետի 2-րդ ենթակետում սահմանված է, որ Նախագծի հավելվածի 12-րդ կետն ուժի մեջ է մտնում սահմանված ժամկետում, իսկ Նախագծի 12-րդ կետում սահմանված է հետևյալը՝ 
«Սույն կարգի N1 հավելվածով նախատեսված քաղաքաշինական գործունեության իրականացման թույլտվությունների հիման վրա գույքի նկատմամբ իրավունքների պետական գրանցման նպատակով տեղական ինքնակառավարման մարմինը Կադաստրի կոմիտե է դիմում բացառապես էլեկտրոնային եղանակով՝ Էեկտրոնային համակարգի ինստիտուցիոնալ ցանցի միջոցով»։
	«Գույքի նկատմամբ իրավունքների պետական գրանցման մասին» օրենքի 37.1-ին հոդվածում սահմանված է հետևյալը՝ 
«2022 թվականի հունվարի 1-ից հետո տրամադրված ճարտարապետահատակագծային առաջադրանքը, շինարարության թույլտվությունները, շինության նախագծերը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե ներկայացվում են էլեկտրոնային եղանակով: Էլեկտրոնային եղանակով ներկայացման կարգը սահմանում է Կառավարությունը: Սույն մասում նշված փաստաթղթերը (բացառությամբ  ճարտարապետահատակագծային առաջադրանքի) համապատասխանաբար նոր ստեղծվող կամ նոր ստեղծված շինությունների նկատմամբ իրավունքների պետական գրանցման համար համարվում են ներկայացված դրանք տեղական ինքնակառավարման մարմինների կողմից Կադաստրի կոմիտե էլեկտրոնային եղանակով ներկայացված լինելու դեպքում»:
Վերոնշյալ իրավանորմերի վերլուծությունից պարզ է դառնում, որ Նախագծի հավելվածի 12-րդ կետով սահմանվող իրավակարգավորումը, որը վերաբերվում է տրամադրված ճարտարապետահատակագծային առաջադրանքը, շինարարության թույլտվությունները, շինության նախագծերը, շինարարության ավարտի ակտերը և շինության շահագործման թույլտվությունները տեղական ինքնակառավարման մարմինների կողմից Կադաստրի կոմիտե Էլեկտրոնային եղանակով ներկայացման կարգին, Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատող Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ սահմանվել չի կարող, քանի որ այդ իրավակարգավորումը չի մտնում Հայաստանի Հանրապետության կառավարության 2015 թվականի մարտի 19-ի N 596-Ն որոշման կարգավորման առարկայի մեջ:
Ղեկավարվելով վերոգրյալով՝ առաջարկում ենք հանել նախագծի 2-րդ կետի 2-րդ ենթակետը և հավելվածի 12-րդ կետը, հետագայում սահմանելով առանձին իրավական ակտի տեսքով՝ «Գույքի նկատմամբ իրավունքների պետական գրանցման մասին» օրենքի 37.1-ին հոդվածի համապատասխան:
	Ընդունվել է:
Նախագծի խմբագրվել է և  ավելացվել է Էլեկտրոնային եղանակով ներկայացման կարգը սահմանող նոր հավելված N2:

	5. Անհրաժեշտ է հստակեցնել Նախագծի հավելվածի 3-րդ կետում նշված «սույն կարգի 2-րդ ենթակետում նշված» բառերն, քանի որ Նախագծի հավելվածի 2-րդ կետը չունի որևէ ենթակետ:
	Ընդունվել է:
Նախագծի հավելվածի 3-րդ կետը խմբագրվել է:

	6. Նախագծի հավելվածի 12-րդ կետում «տեխնիկական պայմաններ» բառերից հետո նշված «)» նշանը անհրաժեշտ է հանել, իսկ «կառուցապատողը  գրանցվում» բառերից հետո ավելացնել «է» տառը:
	Ընդունվել է:
Նախագծի հավելվածի 7-րդ կետը խմբագրվել է:

	12. Վարչապետի աշխատակազմի
տարածքային զարգացման և շրջակա միջավայրի հարցերի վարչություն
	03.11.2021թ.

	
	02/12.8/37954-2021

	«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են մի շարք նկատառումներ՝
1. Նախագծի 2-րդ կետի 1-ին ենթակետով նախատեսվում է Կոտայքի մարզի Եղվարդ, Արմավիրի մարզի Էջմիածին, Արարատի մարզի Մասիս և Լոռու մարզի Վանաձոր համայնքներում կառուցապատման թույլտվությունների ստացման գործառույթներն իրականացնել էլեկտրոնային եղանակով 2022 թվականի հունվարի 1-ից: Մինչդեռ, Նախագիծը համաձայնեցված չէ համապատասխան մարզպետարանների հետ՝ համայնքների տեխնիկական հնարավորությունների մասին պատկերացում կազմելու համար:
	Ընդունվել է:
Թեև նախքան նախագծի մշակումը նախագծի դրույթները քննարկվել են համապատասխան մարզպետարանների և համայնքների ղեկավարների հետ՝ նախագծի լրամաշակված տարբերակը ուղարկվել է ՀՀ Կոտայքի, Լոռու, Արմավիրի և Արարատի մարզպետարանների քննարկմանը։

	2. Նախագծով վերաշարադրվող Հավելված N 3-ի՝ 
1) համարակալումը շտկման կարիք ունի:


2) 2-րդ կետով նախատեսվում է, որ.
ա. կառուցապատողը նախագծման, շինարարության, շահագործման թույլտվություն ստանալու իրավասու մարմնին ուղղված իր հայտերը (դիմումները) ներկայացնում է բացառապես էլեկտրոնային համակարգի միջոցով, մինչդեռ նույն կետում պահպանվում է նաև թղթային տարբերակով ներկայացնելու հնարավորությունը: Առաջարկում ենք քննարկել մեկ կարգավորմամբ առաջնորդվելու նպատակահարմարության հարցը:

բ. Կառուցապատողի կողմից թղթային եղանակով հայտերը (դիմումները) ներկայացնելու դեպքում դրանք մուտքագրվում են Էլեկտրոնային համակարգ՝ իրավասու մարմնի մեկ պատուհան ծառայության աշխատակցի օգնությամբ սույն հավելվածի 13-րդ կետի 2-րդ և 3-րդ ենթակետերի պահանջներին համապատասխան, մինչդեռ նման կետեր հավելվածում բացակայում են:

3) 2-րդ կետը, 3-րդ կետի 2-րդ ենթակետը և 7-րդ կետը բովանդակային առում կրկնում են նույն գործիքակազմը: Առաջարկում ենք քննարկել կետերը միավորելու անհրաժեշտության հարցը:
4) 3-րդ կետի 2-րդ ենթակետով նախատեսվող մեկ պատուհան գործիքակազմը լրացուցիչ հիմնավորման կարիք՝ հաշվի առնելով այն հանգամանքը, որ այսուհետ թույլտվությունների ստացման գործառույթներն իրականացվելու են բացառապես էլեկտրոնային եղանակով:


5) 3-րդ կետի 3-րդ ենթակետը վերախմբագրման կարիք ունի՝ մտքի հստակեցման տեսանկյունից, բացի այդ նույն և 11-րդ կետերում անհրաժեշտ է հստակեցնել, թե ո՞ր օրենքի սահմանված կարգով են իրականացվելու անհրաժեշտ գործառույթները:
6) 3-րդ կետի 3-րդ ենթակետով նախատեսվող արտաքին ցանցի և հաջորդ կետով նախատեսվող արտաքին փաստաթղթաշրջանառության գործառույթների մասով լրացուցիչ պարզաբանման կարիք կա: Արդյո՞ք դրանք նույն գործառույթները չեն ենթադրում:
	
Ընդունվել է: 
Համարակալումը շտկված է։

Ընդունվել է: 
Նախագծի 2-րդ կետը խմբագրվել է և միավորվել 3-րդ կետի 2-րդ ենթակետի հետ: 

Ընդունվել է: 
Հղումների մասով տեղ գտած վրիպումը շտկվել է։


Ընդունվել է: 
3-րդ և 4-րդ կետերով արված առաջարկների հիման վրա կետերը միավորվել են և բովանդակային առումով խմբագրվել։

Ընդունվել է: 
5-րդ և 6-րդ կետերով արված առաջարկությունների քննարկման անհրաժեշտությունը վերացել է, քանի որ նախագիծի խմբագրման արդյունքում 3-րդ կետի 3-րդ ենթակետը հանվել է։ 

	3. Հաշվի առնելով այն հանգամանքը, որ նախատեսվող կարգավորումն անմիջական կապ է ունենալու Ոստիկանության անձնագրային և վիզաների վարչության տվյալների շտեմարանների հետ և այն, որ Նախագծի ընդունման դեպքում կարիք է լինելու համապատասխան փոփոխություններ կատարել ՀՀ հանրային ծառայությունները կարգավորող հանձնաժողովի մի շարք իրավական ակտերում՝ առաջարկում ենք նախագիծը համաձայնեցնել նաև Ոստիկանության և ՀՀ հանրային ծառայությունները կարգավորող հանձնաժողովի հետ:
	Չի ընդունվել է: 
Համակարգի, Բնակչության և Իրավաբանական պետական ռեգիստների, Կադաստրի կոմիտեի շտեմարանների հետ փոխկապակցումը իրականացվում է ՀՀ կառավարության 2019 թվականի դեկտեմբերի 19-ի N 1849-Ն որոշմամբ հաստատված՝ Էլեկտրոնային տեղեկատվական համակարգի միջոցով անձնական տվյալների փոխանցման կարգի համաձայն: 

	4. Նախագիծը հանրային քննարկման չի դրվել:
	Չի ընդունվել: 
Նախագիծը իրավական ակտերի նախագծերի հրապարակման միասնական կայքում հանրային քննարկման փուլ է անցել                2021 թվականի սեպտեմբերի           29-ից հոկտեմբերի 14-ը (հղումը՝ https://www.e-draft.am/projects/3602/about)  
Նախագծի փաթեթում ավելացվել է  հանրային քննարկման ամփոփաթերթը:

	13. Վարչապետի աշխատակազմի իրավաբանական վարչություն
	03.11.2021թ.

	
	02/12.8/37954-2021

	«ՀՀ կառավարության 2015 թվականի մարտի 19-ի N 596-Ն որոշման մեջ փոփոխություն և լրացումներ կատարելու մասին որոշման նախագծի» (այսուհետ՝ նախագիծ) վերաբերյալ
1. Նախագծի 2-րդ կետով սահմանվում է, որ սույն նախագծի N1 հավելվածի` 2-րդ կետի դրույթները կիրառության մեջ են դրվում համապատասխանաբար 2022  թվականի հունվարի 1-ից և 2024  թվականի  դեկտեմբերի 30-ից, մինչդեռ հարկ է նշել, որ «Նորմատիվ իրավական ակտերի մասին» ՀՀ օրենքով նման մեխանիզմ նախատեսված չէ:
	Ընդունվել է:
Նախագծի 2-րդ կետում կատարվել է անհրաժեշտ շտկումը:


	[bookmark: _GoBack]2. Նախագծի հավելված N1-ի 2-րդ կետով հղում է կատարվում նախագծի հավելվածի 13-րդ կետի 2-րդ և 3-րդ ենթակետերի պահանջներին, սակայն հավելվածում 13-րդ կետը բացակայում է: Նույն նկատառումը վերաբերում է հավելված N1-ի 3-րդ կետով կատարված հղմանը:
	Ընդունվել է: 
Հղումները շտկվել են։

	14. Իրավական ակտերի նախագծերի հրապարակման միասնական կայք
	07.10.2021թ.

	
	Նշան Մարտիրոսյան

	հավելվածի 12-րդ կետով սահմանված դրույթները չի բխում որոշման N1 հավելվածով նախատեսված քաղաքաշինական գործունեության իրականացման թույլտվությունների հիման վրա գույքի նկատմամբ իրավունքների պետական գրանցման նպատակով սահմանված ընթացակարգից.....
	Ընդունվել է ի գիտություն:
Խմբագրման արդյունքում կետը հանվել է:




